
呢個禮拜六跑七草三泥，三
場泥地戰均是千二米，以往泥
地賽如果前段跟唔住，要靠後
上食胡係非常蝕底，但今季跑
過七場泥地賽，五場為千二
米，另兩場屬一哩，呢五場短
途賽頭馬多數是後上贏馬，反
而一放到底只有一隻「香江穩

勝」，所以今次三場泥地賽，大家睇吓
點揀心水。不過，嗰場二班千二米泥地
賽，唔理「上簽」用乜跑法，要捧一定
第一隻先揀佢，點解睇得隻馬咁高，其
實，呢場有好多都係路程專家，「豹子
頭」呢個路程跑五次得四冠一亞，從未
甩過Q，另外「錶之寶寶」，上季開齋
路程就係泥地千二米，可以拋離第二名
「精算閃擊」三個半馬位，證明泥地性
能有番咁上下，又如「上簽」，六戰泥
地千二米交出五W，可以見到實力幾咁
強，但咁多隻馬中，大家有冇發覺，全
部都跟潘頓有關，即使冇泥地根據嘅
「好吉利」，基本上亦係潘頓嫡系坐

騎，今次咁多隻好馬突然出戰同一路程，「上
簽」勝算有幾高大家可想而知。講真「上簽」
去季六戰泥地，之前五仗全部贏晒，跑到最後
一戰，隻馬終頂唔順大敗，其實，賽前倉內手
足已覺呢隻馬唔多妥，胃口跟神態冇以前咁
好，果然俾佢哋估到呢隻馬死火。馬房面對現
實，六月尾已安排隻馬抖暑，經過暑期休養生
息，九月份才真正進
入打磨期嘅「上簽」
再現朝氣，潘頓專登
同呢隻馬兩試泥地
閘，一次得第二名，
最近一課以一放到底
姿態取勝，所以今次
列陣嘅「上簽」，在
此足有再勝條件。

孖寶：一至十場
四重彩：一至十場
第一口孖Ｔ：三、四場
第二口孖Ｔ：六、七場
第三口孖Ｔ：九、十場
三Ｔ：四、五、六場
三寶：八至十場
六環彩：五至十場

周六於沙田編跑三泥七草共十場日馬賽事，草地選用C跑
道，由於跑道較為狹窄關係，馬匹在直路常有擠碰事件發
生，前領馬往往有機可乘放到，後上馬宜在外欄取位較為
上算。上季至今在此跑道成績最好之練馬師是蔡約翰，有
廿二場頭馬，騎師是潘頓，有廿三場頭馬；泥地成績最
好之練馬師是徐雨石，有十六場頭馬，騎師是潘頓，有
廿二場頭馬。頭場下午一時正開跑。利敬國復出，潘明

輝、沈拿、梁家俊與郭能延遲停賽。三Ｔ及六環彩無累積。

第四班、一○○○米、條件限制賽
（草地）。「合衷共濟」與澳門馬

「喜快」同母，後駒曾七勝一千至千五
米，本身上季在新馬班三戰全上名，插四
班初出有力搶灘。「寶貝兒」拍賣馬上季
初出曾在同程跑第四，經暑後成熟進步有
力分一杯羹。「日日精彩」十月份贏好草
地大閘先至報名，本身源自早熟血統有條
件即食。「海南之星」周歲價二百八十萬
港元，屬廄主姚本輝引入揀手貨，隨時打
快攻。「龍城勝將」來港三度上陣俱獲取
得獎金，季內已有一場熱身，今次再來料
有力提升名次。

第三班、一八○○米（草地）。
「美麗日子」跟已退役的頂班廄侶

「美麗之星」屬全兄弟，今季轉四歲後兩
戰俱跑第二，均速馬增程更合，出頭在
望。「大眾精英」上季曾勝千六米，另在
二千米跑第二，今次中間落墨又可展威
力。「喜歡笑」為昆士蘭打吡亞軍，轉投
苗廄後初出得第四名，今次可衝擊冠軍。
「奇真」忠心馬近八場有七次取得獎金，
今次同場對手無多，有望爭入冷位。「閃
電王」對上兩季位置交代而未勝，現分為
服役新低點，有力爭一席冷腳。

第五班、一二○○米（草地）。
「歐洲巨星」季內兩場實戰已收到

熱身之效，今次減好分重返五班已覺鬆
動，比上勝時低四分，大有條件打翻身
戰。「銀城福星」今季轉投丁冠豪馬房初
出同程即勝，今次原班角逐可期爭連捷。
「薪勇」季內初出同程跑第三名，遲熟馬
踏入今季已有起色，班利隨時補中。「明
月昇輝」上季四班同程曾評四十三分跑第
二，拍賣馬初落五班值得憧憬。「辣辣

椒」上場初出跑第四名賽後驗出喘鳴症，
今次不復發的話有力施突襲。

第四班、一二○○米（泥地）。
「軍力勁」來港前屬大摩名下，經

過上季適應水土環境後，今季初出同程輕
勝開齋，復課試好閘再來可期梅開二度。
「飛霞」近七戰四班同程全跑入前四名，
試好泥地大閘而來可進佔三甲一席。「深
愛」實力三班不足四班有餘，今次棄同日
草地勝途轉戰泥地已伏兵城下。「笑春
風」四戰四班賽獲兩冠一亞，近兩季初出
都收獎金，抖夠又蠢蠢欲動。「鱷臨天
下」千二磅坦克車噸位十足，近兩戰同程
俱上名，路合輕磅三甲材。

第四班、一四○○米、香港中華總
商會盃（草地）。「同歡樂」上季

至今四次跑第二未竟全功頗為欠運，包括
上場季內初出不敵破班際時間「喜得
福」，今次輪到擔正。「好力煌」上季在
三班強組都一再上名，今次重返四班可反
客為主，配腳之材。「繽紛駿驥」來港七
戰尚未上名但曾經四次跑第四，結合進步
有力題名三甲。「珍珠鳳凰」由前騎師錢
健明引入，上季一再後上跑近試準，易廄
操好即鍊。「雪戰神駒」上季曾在新馬班
跑第二名，插班後已適應四班步速，有機
會一步到位。

第四班、一二○○米（草地）。
「電子大師」上季一出即勝田草同

程，之後進度徘徊轉投方廄，季內初出谷
草即贏馬，返回田草上陣有力乘勝追擊。
「正陽清風」上季兩戰俱跑得第三名，有
質之馬在四班分量十足，值得注視。「首
飾大聖」拍賣馬季內初出同程後上得第
三，開氣之後再來有權提升名次。「友享

友賞」上季六戰四班賽事不勝有位，今季
重返此班角逐又可東山再起。「帝豪寶
貝」剛在同程順利取得跨季孖寶，路程專
家今次應有決心截擊叛將。

第三班、一二○○米、仁濟盃（泥
地）。「鞍歌」近十場取兩冠三亞

兩季兩殿，當中只有一場不入前四名，季
內兩戰第二未竟全功，今次捲土重來不容
再失。「上市動力」季內初出泥地同程爆
十一倍冷門，只加六分阻力不大可食住
上。「香江穩勝」今季加盟苗廄發展，熱
身一場即在同程贏馬，好開應會繼續好。
「越影」上季同程曾壓倒「藍天堡馬」贏
馬，現評分比當時低五分可討價還價。
「真好漢」今季初出泥地即跑得第三名，
八歲馬寶刀尚未老，三甲可佔一席。

第二班、一六○○米（草地）。
「電路二號」上季田草煞科日在千

六米大勝開齋，今季復出順利取得跨季孖
寶而回，當打馬欲罷不能應可扶搖直上。
「線路勇駒」今季兩戰千四米按兵不動，
上場外檔焗搶不作準，提防施回馬槍。
「環保動力」暑後從化操練成果美滿，新
勝後上橫掃對手，憑銳勢乘勝追擊。「世
界紀錄」九月開鑼日尾場後來居上贏馬，
千四路程專家抖夠又有力講惡。「和平

路」澳洲贏千六米兼曾在二級賽獲取亞
軍，熱身後加程已有出擊手影。

第二班、一二○○米（泥地）。
「加州福星」上季來港三捷全在千

二米途程，今季踏入五歲當打黃金期可期
戰鬥力再進一步，轉來泥地上陣有圖謀。
「估惑」歷來四戰泥地獲得一冠三亞，千
二及一哩都可發揮，另一爭勝主角。「上
簽」六戰泥地千二米五度奏凱，暑後兩試
泥閘獲冠亞，磨利上征途爭功。「豹子
頭」上季五戰獲四冠一亞專攻泥地短途，
贏好泥閘而來已見準繩就緒。「好吉利」
對上五場全跑入三甲連珠炮發，贏好泥閘
作轉場擺明車馬打硬仗。

第三班、一四○○米（草地）。
「愛馬劍」於紐西蘭出賽三次取一

冠兩亞，勝出路程為千五米，季內初出同
程車前倒後見仄試味濃，防在此露虎相。
「按得澄」跨季九場跑入前四，季內兩戰
短距離受制跑第三，今場力爭補中。「中
華之光」上季三次屈居亞軍頗欠運，暑後
從化試閘第一已操好，有力搶攻。「承你
所願」跨季三場非冠即亞，季中初出同程
僅敗獲亞，捲土重來謀補中。「財寶家
駒」上場易廄初出直路上見姍姍來遲，經
實戰熱身仄準隨時見真章。

監場董事：葉澍、方中
跑 道：草地C、泥地
三Ｔ及六環彩多寶：無
養傷騎師：黎海榮
復出騎師：利敬國
延遲停賽：梁家俊、郭能、潘明輝、沈拿

馬會將於本周日（10月14日）
從日本京都競馬場轉播秋華賞賽馬
日其中六場賽事來港，並設立彩池
接受投注。首場轉播賽事將於香港
時間下午12時20分開跑。

秋華賞（2000
米一級賽為日本

雌馬三冠大賽尾關賽事。迅速冒起
的新星「杏目」，上兩仗連勝一級
賽櫻花賞（日本一千堅尼大賽）和
優駿牝馬（日本橡樹大賽），今仗
有望繼2012年的「貴婦人」之後

成為首匹取得雌馬三冠大賽大滿貫
的賽駒。「杏目」亦是出自「龍
王」的首匹一級賽頭馬。「龍王」
曾於2012年及2013年連奪兩屆一
級賽浪琴表
香港短途錦
標冠軍。

周日轉播日本秋華賞

B9 文 匯 馬 經

2018年10月12日（星期五）


